
A tepette 

 
 
L’a de vezeun que lo dérendzon poou, Cadéo. 
Son tcheu meutte é crègnon poou lo teuppe, 
Queun groou tralie pe Cadéo, l’andze gardièn di semehiéo.  
  
Llu, gnu que prèdze gnu que ri. 
Prèye pe lo desteun de séise catchà léi dedeun, 
É ouè, son mehièa l’è de fée di bièn i-z-esprì. 
 
É Cadéo souffle, souffle tou-di-lon. 
Degrolie a tepette meulle é meulle coou lo tsapelette, 
É ouè, son devouèa l’è de le-ze-fée sentì comme a méijón. 
 
Totte le natte, totte le tsandaile,  sensa repoou. 
Cadéo souffle a la memouée é arvie le lumiée, 
Don le tsapalle é su lo tomboou. 
 
É torne vitto le tchouéi tcheu le mateun. 
Can la hllartoou di solai arue su se-z-amì bièn quai, 
L’andze gardièn se catse é féi on hllopeun. 
 
Cadéo veille é prèye pe lo paadì. 
Sensa oubliè fran gnón demande lo perdón, 
Pe totte le-z-arme, pe tcheu le-z-esprì. 

